
	БОСНА И ХЕРЦЕГОВИНА
Агенција за заштиту личних података 

у Босни и Херцеговини

С а р а ј е в о


Sarajevo, 26.03.2018.
E-mail: xxxxx.xxxxxx.xxxxx@gmail.com 
PREDMET: Prikupljanje potpisa i broja lične karte stanara radi isključenja sa sistema
                      centralnog grijanja, mišljenje, d o s t a v lj a  s e,
VEZA:          Vaš e-mail od 07.03.2018. 

Agencija za zaštitu ličnih podataka u Bosni i Hercegovini (u daljem tekstu: Agencija), zaprimila je Vaš e-mail, datum veze, u kojem pitate da li Toplane Sarajevo krše Zakon o zaštiti ličnih podataka „jer zahtijevaju skupljanje potpisa i broj lične karte ostalih stanara da bi se neko isključio sa sistema centralno grijanje.“
S tim u vezi, a na osnovu člana 40. stav (2) tačka g) Zakona o zaštiti ličnih podataka, daje se:
M I Š LJ E NJ E
Zakon o zaštiti ličnih podataka (“Službeni glasnik BiH”, br.49/06, 76/11 i 89/11) (u daljem tekstu: Zakon), je opšti propis koji reguliše obradu i zaštitu ličnih podataka i primjenjuje se na lične podatke koje obrađuju svi javni organi, fizička i pravna lica, osim ako drugi zakon ne nalaže drugačije.
Jedan od principa obrade ličnih podataka je princip pravičnosti i zakonitosti propisan u stavu (1) tačka a) člana 4. Zakona. Ovaj princip podrazumijeva obradu ličnih podataka na osnovu i u granicama zakona i drugih propisa. Ostvarivanje principa pravičnosti i zakonitosti znači pridržavanje materijalno i formalno-pravnih propisa koji se imaju primijeniti u konkretnoj stvari.
Zakon o komunalnim djelatnostima nije propisao obavezu prikupljanja saglasnosti ostalih korisnika u sistemu i davaoca usluge. Ova obaveza propisana je Uredbom o opštim uslovima za proizvodnju, isporuku i korištenje toplotne energije („Službene novine Kantona Sarajevo“, broj: 22/16). 
Međutim, sa aspekta pravičnosti i zakonitosti obrade ličnih podataka, potrebno je utvrditi da li je takva obrada neophodna i u kom obimu, da bi se postigla svrha zbog koje se ti podaci obrađuju, što Agencija nije u mogućnosti utvrđivati u postupku davanja mišljenja.
Ukoliko smatrate da se radi o povredi Vaše privatnosti, odnosno, povredi Zakona o zaštiti ličnih podataka od strane kontrolora, u skladu sa članom 30. Zakona možete podnijeti prigovor Agenciji koja će provesti postupak i utvrditi zakonitost obrade ličnih podataka u predmetnom slučaju.

Prigovor se podnosi putem faksa ili poštom, mora biti svojeručno potpisan i treba da sadrži ime i prezime i adresu podnosioca, naziv kontrolora protiv kojeg se prigovor podnosi, kratko obrazloženje prigovora i eventualne dokaze. Takođe, ukoliko želite da ostanete anonimni u odnosu na kontrolora protiv kojeg podnosite prigovor, potrebno je da to navedete u prigovoru.
S poštovanjem,                                                                                                                                                                                                                                                               
Dostavljeno:





                        D I R E K T O R                                                                                                                                                                                                    
- naslovu                                                                                                                                                                                                                            
- a/a                                                                                                         Petar Kovačević

Sarajevo-Сарајево, Dubrovačka broj 6 – Дубровачка број 6  

 tel/тел ++387 33 726-250,  faks/факс 726-251 

